
				এই পাতাটির মুদ্রণ সংশোধন করা প্রয়োজন। 
ત્રીજી
3,
মনস্থ করিলেন। সন্তান উৎপাদন না হইলে, স্বৰ্গ গমনের অন্তরায় ঘটিবে মনে করিয়া ইনি পত্নীদ্বয়কে সন্তান উৎপাদনের জন্ত অনুরোধ করেন। অতঃপর কুন্তীর গর্ভে যুধিষ্ঠির, ভীম ও অর্জুন এবং মাদ্রীর গর্ভে নকুল ও সহদেবের জন্ম
হইলে, ইনি সুখী হইলেন। একদা মাদ্রীর সহিত বনে ভ্রমণ করিতে করিতে, পাণ্ডু র্তাহার প্রতি আসক্ত হইয়া মুনিশাপে পঞ্চত্র প্রাপ্ত হইলেন । ( মহা )
পার্ববর্তী—হিমালয় ও মেনকার
কন্যা । ইহঁার অপর নাম উমা । ইনি মহাদেবকে পতিরূপে পাইতে ইচ্ছুক হন। মহাদেব যোগে মগ্ন। তাহার পরিচর্য্যা ও সেবায় পাৰ্ব্বতী রত হইলেন। ইহঁার সাহায্যের জন্য দেবাদেশে মদন উপস্থিত হইলে, মহাদেবের মন বিচলিত হইল ; কিন্তু সে ক্ষণকালের জন্ত । কন্দৰ্পকে ভস্মীভূত করিয়া তপস্যার্থ তিনি অন্যত্র গমন করিলেন। পরে পাৰ্ব্বতী তাহার উদেশে তপস্যা আরম্ভ করিলেন । ইহঁার তপস্যায় তুষ্ট হইয়া মহাদেব ইহঁাকে বিবাহ করিতে সংকল্প করিলেন । পরে নারদ মধ্যস্থ হইয়া ইহঁাদের বিবাহ সংঘটিত করিলেন । অতঃপর ইনি কৈলাসে গমন পূর্বক স্বামা সহ বাস করিতে
১৫৬ ] পুরু
লাগিলেন। ইহার পুত্র গণেশ ও কাৰ্ত্তিকেয়। লক্ষ্মী সরস্বতীও ইহঁর কন্যা বলিয়া পরিচিত।
পুণ্ডরীক—জনৈক বিষ্ণুভক্ত। ইনি
কুরুক্ষেত্র প্রদেশে জন্ম গ্রহণ করেন। ইহঁার সহিত অম্বরীষের প্রণয় ছিল। ইনি প্রথমে উচ্ছৃঙ্খল জীবন যাপন পূর্বক অবশেষে অম্বরীষের সহিত ভ্রমণ করিতে করিতে ব্রাহ্মণদিগের নিত্যকৰ্ম্ম দর্শনে ইহার মন সৎপথে ধাবিত হয়। অতঃপর ইনি নীলাচলে
গমন পূর্বক তপস্যায় রত হইয়া
বিষ্ণুর কৃপায় মুক্তিলাভ করেন।
পুরঞ্জয়—ভগীরথপুত্র। কেকুৎস্থ দেখ) পুরু–চন্দ্রবংশীয় নরপতি বিশেষ ।
যযাতির ঔরসে শৰ্ম্মিষ্ঠার কনিষ্ঠ পুত্র। শুক্রাচার্য্যের অভিশাপে যযাতি জরাগ্রস্ত হইলে, তিনি পুত্রদিগকে স্বীয় জরা গ্রহণ করিতে বলেন। প্রথম চারি পুত্র পিত্রাজ্ঞা পালনে অস্বীকৃত হইলে, তিনি কনিষ্ঠ পুত্র পুরুকে তাহা গ্রহণ করিতে আদেশ করেন। পিতৃবৎসল পুরু তাহাতে স্বীকৃত হইয়া স্বীয় যৌবন তাহাকে প্রদান পূৰ্ব্বক তাহার জরা গ্রহণ করিলেন । বহুবর্ষ পরে যযাতি জরা পুনঃগ্ৰহণানন্তর জ্যেষ্ঠ পুত্রদিগকে রাজসিংহাসন হইতে বঞ্চিত করিয়া,

